
Ritstjórarabb 
 

 
Á stjórnarfundi í Skáksambandi Íslands miðvikudaginn 13.maí s.l. var samþykkt ósk frá Taflfélagi Bolungarvíkur um að 
það tæki að sér að fóstra Tímaritið Skák næsta árið. 
Hugmyndin er að gefa út fjögur tölublöð fram til áramóta og setja stefnuna á fjögur tölublöð á ári í framtíðinni. Blaðið 
verður gefið út á tölvutæku formi (pdf-skjalasnið) og dreift ókeypis með tölvupósti og af heimasíðu Skáksambandsins. 
Lögð verður áhersla á umfjöllun um innlenda skákviðburði og mót Íslendinga erlendis. Kjarninn í hvorutveggja eru 
skýrðar skákir íslenskra skákmanna 
Tímaritið Skák hefur verið ómetanleg heimild um skáksögu Íslands allt frá stofnun þess. Árið 1963 tók Jóhann Þórir 
Jónsson við blaðinu og gaf það út undir merkjum Skákprents allt til haustsins 1997 er hann veiktist. Frá árinu 1998 
hefur útgáfan verið í höndum Skáksambands Íslands, en ekkert tölublað hefur þó komið út síðan seint á árinu 2006. 
Okkur í Taflfélagi Bolungarvíkur finnst þetta synd og viljum fóstra blaðið næsta árið með breyttu sniði. Í þessu fyrsta 
tölublaði er umfjöllun um Íslandsmót Skákfélaga, Reykjavíkurskákmótið, Skólaskákmót Íslands, Prag Open 2009, 
skákvíking íslenskra skákmanna s.l. haust og grein eftir Hrannar Baldursson. Margir hafa lagt hönd á plóginn við þetta 
fyrsta tölublað og vil ég þakka þeim sem skýrðu skákir sínar, tóku myndir, skrifuðu greinar og lánuðu texta. Alls eru 35 
skýrðar skákir í blaðinu að þessu sinni og er það bara frábært. Þegar ég les yfir textann hjá mér þá sé ég að maður er 
dálítið upptekinn af sínu eigin félagi, skil betur núna hve erfitt þetta hlýtur að vera fyrir ritstjóra skak.is J  En þið verðið 
bara að þola þetta og á næsta ári er tækifæri fyrir annað félag að láta ljós sitt skína!  
Áætlað er að næsta tölublað komi út í lok ágúst og mega menn gjarnan tefla skemmtilega í sumar, setjast svo niður og 
skrifa skýringar fyrir næsta blað ! 
 

Halldór Grétar Einarsson 

  

Íslandsmót Skákfélaga 2008-2009 

 
Nýliðarnir á móti Íslandsmeisturunum: Van Wely, Baklan, Kuzubov og Jón L fyrir Bolvíkinga. Hannes og Maze fyrir TR.

Fyrri hlutinn 

Fyrri hluti Íslandsmóts Skákfélaga 
fór fram helgina 3.-5.október 2008 
í Rimaskóla. Keppt var í fjórum 
deildum. Átta lið í fyrstu þrem og 
30 lið mættu í fjórðu deildina. Það 

voru því 340 keppendur með í ár 
plús varamenn. Áætla má að 
keppendur hafi verið samtals yfir 
400 talsins. 

1.deild 

Bolvíkingar sem nýkomnir voru 
upp úr 2.deild stilltu upp mjög 
sterku liði og voru búnir að gefa út 
yfirlýsingar fyrir mótið að stefnan 
væri sett á að verða 
Íslandsmeistarar Skákfélaga. 
Nútíma keppni í skák sem öðrum 
íþróttagreinum byggist að hluta á 
því hve duglegir og skynsamir 
menn eru að safna að sér 
sterkum liðsmönnum. Þetta 
kostar ákveðna peninga og 
mörgum finnst eðlilega þetta ekki 
vera Ungmennafélagsandinn. En  
svona er bara lífið og svona hafa 
hlutirnir gengið fyrir sig í 
Íslandsmóti Skákfélaga í áratugi. 
Bolvíkingar ákváðu að gera þetta 
almennilega og freista þess að 
klára Íslandsmeistaratitilinn í 
fyrstu tilraun. Samt voru 
meðalstig í liði þeirra einungis c.a. 
30 stigum hærri en hjá TR og 
Helli í síðustu keppni. 
Íslandsmeistararnir í TR og 
stórveldið Hellir treystu sér ekki í 
baráttuna við Bolvíkinga að þessu 
sinni og mættu mun veikari en 
vanalega. 

Fyrirfram mátti búast við 
Bolvíkingum sterkustum. Næstu 
þrjú lið TR, Fjölnir og Hellir voru 
svipuð að styrkleika og síðan 
komu Haukar. Botnbaráttan yrði 
svo á milli b-liða Hellis og TR 
ásamt Akureyringum. 

Í fyrstu umferð var allt eftir 
bókinni, nema hvað a-lið TR náði 
einungis að vinna b-sveitina 5-3.  

Í annarri umferð vann Hellir 
góðan sigur á Haukum 5-3 þar 
sem þrjú neðstu borðin gerðu 
gæfumuninn. Bolvíkingar gáfu 
tóninn fyrir það sem koma skyldi 
með því að vinna 
Íslandsmeistarana 6-2. 

Uppgjör b-liðanna fór fram í þriðju 
umferð. Því lauk með skiptum hlut 
4-4 í viðureign Hellis og TR. 
Bolvíkingar héldu áfram 
sigurgöngu sinni og í þetta sinn 
með því að vinna sterka sveit 
Fjölnis 6-2. 

Uppgjör Reykjavíkurrisanna fór 
fram í fjórðu umferð. Lið TR náði 
þá að sína sitt rétta andlit eftir 

frekar slakar fyrstu þrjár 
umferðirnar og vann erkifjendurna 
í Helli 4½-3½. 

Staðan eftir fyrri hluta: 
1. Taflfélag Bolungarvíkur 24½ 
2.-3. Skákdeild Fjölnis  21½ 
2.-3. Taflfélagið Hellir a-sveit 21½ 
4. Taflf. Reykjavíkur a-sveit 15½ 
 5. Taflfélagið Hellir b-sveit 11½ 
 6. Skákfélag Akureyrar 11½ 
 7. Skákdeild Hauka 11½ 
8. Taflf. Reykjavíkur b-sveit 10½ 

Helst kemur á óvart staða a-liðs 
TR og Hauka, en báðar þessar 
sveitir höfðu þó teflt við sterkar 
sveitir í fyrri hlutanum.  

Hvítt: Gunnar Björnsson 2146 
Helli 
Svart: Jón L Árnason 2507 
Bolungarvík 
Í fjórðu umferð Íslandsmóts 
skákfélaga tefldi ég við Jón L. 
Árnason.  Jón hafði lengi verið í 
Helli en hafði nú gengið liðs við 
Bolvíkinga.  Ég hafði á orði við 
J·n fyrir sk§kina aĦ ĂliĦhlaupumñ 
væri yfirleitt refsað en ekki átti ég 
von á það myndist rætast.   
1. e4 c5 2. Rf3 e6 3. d4 cxd4 4. 
Rxd4 a6 5. Rc3 Dc7 6. Be2 d6 7. 
O-O Rf6 8. Be3 b5 9. a3 Bb7 10. 
f3 Be7 11. De1 Rbd7 12. Hd1 O-
O 13. Dg3 Hac8 14. Kh1 Hfe8 
15. Hfe1  

Hvítur hefur teflt ómarkvisst og er 
einhvern veginn planlaus og ljóst 
að svartur hefur a.m.k. jafnað 
taflið. 
15. - Re5 16. Bg5 Rg6 17. Be3 
Re5 18. Bg5 Rg6 19. Be3  
Svartur vill ekki þráleika og breytir 
útaf 
19. - Db8 20. Bd3 Re5 21. f4  

Hér leikur Jón sennilega af sér.  
Sennilega hefði verið betra að 
drepa á d3.  Nú lifnar hvíta staðan 
allt í einu til lífsins! 
21. - Rc4 22. Bc1  
Rxa3 er engin hótun og 
skyndilega er hvítu mennirnir 
farnir að miða á kóngsvænginn.  
23. e5 lítur óvekjandi út og Jón 
reynir að loka línum. 
22. - g6 23. f5 e5 24. Rde2 Bf8?!  

 
Afleikur.  Nú er hvíta staðan allt í 
einu orðin miklu betri.  Betra var 
24. - Bc6!?  Rybka gefur upp: 25. 
b3 Rb6 26. Bg5 Rh5 27. Dh4 
Bxg5 28. Dxg5 Rd7 29. Hf1 Db6 
30. a4 Kg7. 
25. Hf1 Bg7 26. Dh4 Rh5 27. f6 
Bf8 28. Hf3  

 

Nú leikur Jón aftur af sér með 
Rb6.  Hugmyndin er væntanlega 
sú að koma honum í vörnina en 
þangað kemst hann aldrei.  Auk 
þess verður riddarinn fyrir 

drottningunni sem í getur aldrei 
skákað á b6 eða a7.  Betra hefði 
verið 28. - Da8! og gefur Rybka 
upp: 29. Rg3 Rf4 30. Rf5 He6 31. 
Bxf4 exf4 32. Dxf4 Kh8 33. Bxc4 
Hxc4 34. Rxd6 Hxd6 með betri 
stöðu á hvítt.  Ég átti auk þess allt 
eins og von á 28. - d5 til að reyna 
að sprengja upp taflið. 
28. - Rb6?  
Á hann! 
29. g4 Rf4?! 30. Rxf4 exf4 31. 
Bxf4  
Ef 31. Hh3 þá 31. - h6. 
31. -  Hxc3  

32. Hh3! h5 33. bxc3  
Svartur er algjörlega varnarlaus 
en reynir að grugga vatnið 
33. - Hxe4 34. Bxe4 Bxe4+  
Takið eftir hvað Riddarinn á b6 er 
fyrir svörtu drottningunni!  Hvorki 
hægt að skáka á a7 eða b6.   
35. Kg1 Rd5 36. Hxd5 Bxd5 37. 
gxh5 De8 38. hxg6  Bh6 39. 
Bxh6 De2 40. gxf7+ Kxf7 41. 
Dh5+  
Svartur gafst upp saddur lífdaga.    
Áhugamaðurinn hafði lagt 
stórmeistarann.  Svo féllu 
íslensku bankarnir í kjölfarið.   

1-0 
Skýringar: Gunnar Björnsson 

2.deild 

Taflfélag Vestmannaeyja hefur 
undanfarin ár verið með eitt 
sterkasta liðið í 1. deild en á 
síðasta keppnistímabili féll liðið 
niður í 2. deild.  Eyjamenn mættu 
núna með sterkara lið og voru 
sigurstranglegastir í 2.deild þetta 
keppnistímabilið. KR var með 
næst sterkasta liðið og svo voru 
fimm lið svipuð að styrkleika (SA-
b, Reyknesingar, TG, Selfoss og 
Haukar-b). Hellir-c mættu með 
lakasta liðið á pappírunum. 

Í fyrstu umferð gerðist það helst 
að Vigfús Vigfússon Helli vann 
sænska alþjóðlega meistarann 
Jan Johansson sem tefldi fyrir 
Vestmannaeyinga. Það fyndna 
við sigur Vigfúsar var að hann 
hafði ekki hugmynd hversu 
sterkur andstæðingurinn var og 
var mjög hissa þegar Gunnar 
Björnsson sagði honum það J  
Örugglega hjálpað honum í 
skákinni! 

Haukar-b unnu góðan 5-1 sigur á 
Selfyssingum. 

Úrslit í annarri og þriðju umferð 
voru eftir bókinni. Þó má geta 
góðs sigurs Stefáns Bergssonar 
yfir alþjóðameistaranum Björgvini 
Jónssyni. 

Í fjórðu umferð gerði Hellir-c 
ágætis 3-3 jafntefli við sterka sveit 
KR. Ungu mennirnir Bjarni Jens 
og Patrekur Maron unnu mun 
stigahærri menn og Vigfús kláraði 

helgina með 3½ af 4 mögu-

legum. Önnur liðaúrslit voru 

nokkuð eðlileg. 

Staðan eftir fyrri hluta: 
1. Taflfélag Vestmannaeyja 19 
 2. Skákdeild Hauka b-sveit 16 
3. Skákdeild KR 14 
4. Skákfélag Selfoss 10½ 
5. Taflfélag Garðabæjar 10½ 
6. Skákfélag Reykjanesbæjar 9  
7.-8. SA  b-sveit 8½  
7.-8. Taflfélagið Hellir c-sveit 8½ 
 

 
 
 
 

Hvítt: Vigfús Vigfússon 2001 
Hellir-c 

Svart: Jan Johannesson 2447 
TV 

Frönsk vörn  C16 
Skákin var tefld í 1. umferð á 
Íslandsmóti skákfélaga í viðureign 
TV-A og Hellir-C. Við vorum á 
öðru borði. Þessi viðureign var 
eftirminnileg á margan hátt. 
Yfirleitt hef ég frekar mikið að 
gera við liðsstjórn og byrja því 
frekar seint og gef því oft dálítinn 
tíma í 1 umferð. Þessu var var 
ekki þannig háttað í þessari 
viðureign því þegar ég kem að 
borðinu þá er klukkan ekki farin í 
gang þótt u.þ.b. 10 mínútur hafi 
verið liðnar af hinum skákunum 
og Jan bara bendir hinn rólegast 
á einn af upphafsreitunum og 
gefur þannig í kynna að það vanti 
riddara í taflið. Ég átti greinilega 
að redda því vandamáli. Ég fer af 
stað að leita að riddara og fer að 
róta í ótal kössum og dollum í 
Rimaskóla en þessi riddari lá bara 
ekki á lausu þar sem helst var 
búist við og starfsmenn mótsins 
gátu litla liðveislu veitt í þessu 
máli. Að vísu datt mér ekki í hug á 
þeim tíma að gá á næstu borð 
hvort búið vær að drepa riddara í 
réttum lit en hvað um það 
eitthvað sem líktist riddara fannst 
um síðir og meira segja í nokkurn 
veginn réttum lit. Þessi skák hófst 
því ekki fyrr en 20 mínútum 
seinna en aðrar skákir. Ég hafði 
því nóg að gera við upphaf skákar 
og gaf mér ekki tíma til að athuga 
hver þessi Svíi var sem ég var að 
tefla við og hafði ekki hugmynd 
um að hann væri IM. Þegar hann 
lék fyrst Rh6 í 6 leik (Assistant 
gefur að 6...Re7 =) og hinn 
riddarinn endaði eftir uppskipti á 
a6 í 9 leik þá fór ég fyrst aðeins 
að velta þessu liði hjá 
Eyjamönnum fyrir mér. Galegó á 
1. borði, Jan á 2. borði, Þorsteinn 
á 3. borði og Sævar á 4. borði. Á 
innan við 10 leikjum var 
andstæðingurinn búinn að setja 
báða riddarana út á kant. Að vísu 

er það vel þekkt að riddarar fari 
út á kant í þessu afbrigði og 
fleirum í Franskri vörn. Einhvern 
veginn fannst mér það of mikið 
að hafa þá báða út á kanti og 
velti fyrir mér hvort Eyjamenn 
væru að blöffa með 
liðsuppstillingunni hjá sér eða 
hvort Svíinn væri að reyna slá mig 
út af laginu með frumlegri byrjun. 
Þegar 13...f5 kom sem ég vissi að 
var augljós afleikur sem setur 
riddarann á h6 í enn verri stöðu 
en áður þá ákvað ég að vera 
ekkert að spá meira í hver 
andstæðingurinn var og tefla til 
loka án þeirrar vitneskju.Meðan 
ég tefldi skákina var ég mjög 
ánægður með 23. Da6 hjá mér en 
sá leikur er kannski einu verulegu 
mistökin sem ég geri í skákinni. 
Þá hefði getað komið 23...b5, 24. 
Dxa5 - Bd8, 25. Db4 - Be7, 26. 
Db2 - bxa4 og staðan er jöfn. 
Betra hefði verið 23. Db3 með 
þeirri hugmynd að leika Rc3 og 
svo d5 og hvítur er með mun 
betra tafl.  
1.e4 e6 2.d4 d5 3.Rc3 Bb4 4.e5 
b6 5.a3 Bf8 6.f4 Rh6 7.Rf3 Be7 
8.Bd3 Ba6 9.Bxa6 Rxa6 10.Dd3 
Rb8 11.0ς0 Rc6 12.b4 Dd7 
13.Re2 f5  

 
14.Bd2 a5 15.b5 Ra7 16.Hab1 0ς
0 17.Hfc1 Hac8 18.a4 c6 19.bxc6 

Hxc6 20.c4 dxc4 21.Hxc4 Hfc8 
22.Hxc6 Hxc6 23.Da6  

 
23. - Dc7 24.Rc3 Hxc3 25.Bxc3 
Dxc3 26.Dxa7 De3+ 27.Kh1 Rg4 
28.Hf1 

 
28. - Kf8 29.Dxb6 Rf2+ 30.Hxf2 
Dxf2 31.Dxe6 Df1+ 32.Rg1 Dxf4 
33.d5 Dc4 34.Dxf5+ Kg8 35.Dd7  

1ς0 
Skýringar: Vigfús Vigfússon 
 

3.deild 

Bolvíska liðið í 3.deild vann aðra 
deildina á síðasta keppnistímabili, 
en féll niður um deild, eða þannig! 
Bolvíkingar bættu nefnilega við 
sig átta sterkum skákmönnum 
fyrir tímabilið og því tefldi liðið 
sem vann 2.deildina árið áður í 
3.deild. Tók við keflinu af sveitinni 
sem vann 4.deildina. Og sveitin 
sem vann 4.deildina fékk þau 
örlög að reyna að vinna hana að 

nýju! Skringileg staða hjá félagi í 
örri þróun. Það var því nokkuð 
ljóst að Bolvíkingar myndu vinna 
3.deildina nokkuð örugglega. 
Næstu sveitir að styrkleika voru 
svo TR c-lið og Akranesingar. 

Staðan eftir fyrri hluta: 
1. T.f. Bolungarvíkur b-sveit 21½  
2. TR c-sveit 15½  
3. Taflfélag Akraness 14 
4. Taflfélag Reykjavíkur d-sveit 10  
5. S.f. Reykjanesbæjar b-sveit 9 
6. T.f. Garðabæjar b-sveit 9 
7. Skákdeild Hauka c-sveit 9 
8. Taflfélagið Hellir d-sveit 7 

Allt nokkuð eftir bókinni og 
óvæntustu úrslitin naumur 3½-2½ 
sigur Bolvíkinga á TR c-sveit.  

4.deild 

Staðan eftir fyrri hluta: 
1. Taflfélagið Mátar 19½  
2. Tf. Bolungarvíkur c-sveit  18 
3. Víkingaklúbburinn a-sveit  17½ 
4. SA c-sveit  16 
5.-6. KR - b sveit  15½ 
5.-6. Sf. Goðinn a-sveit  15½ 
7. Skákfélag Vinjar 15 
8.-9. T.f. Vestmannaeyja b  14½  
8-9 Tf. Bolungarvíkur d-sveit  14½  
10.-12. KR - c sveit  13½  
10.-12. S.f. Sauðárkróks  13½  
10.-12. Sf. Siglufjarðar 13½  

Þrjú lið kepptu í fyrsta sinn í 
Íslandsmóti Skákfélaga, en það 
voru Mátar, Vinjarmenn og 
Skákfélag Siglufjarðar. 

Mátar voru efstir eftir fyrri hlutann 
í 4.deild. Mátar eru nýtt taflfélag 
sem samanstendur af Akureyr-
ingum á höfuðborgarsvæðinu. 
Næstu lið voru c-sveit Bolvíkinga 
og Víkingaklúbburinn.  

 


